
XIZMAT KO‘RSATISH KORXONALARI 
FAOLIYATI RIVOJLANISHI IQTISODIY 

O‘SISHNING OMILI

Ilmiy rahbar:
Ismailov Baxit Abdireymovich

Qoraqalpoq davlat universiteti
Moliya va moliyaviy texnologiyalar 

kafedrasi dotsenti, PhD.
E-mail: Ismailov_Bakhit79@mail.ru

Annotatsiya: Ushbu maqolada xizmat ko‘rsatish korxonalari faoliyati rivojlanishi hamda xizmat ko‘rsatish tarmoqlari va 
yo‘nalishlarida iqtisodiy o‘sishning omilli tahlili amalga oshirilgan. Bunda asosiy maqsad iqtisodiy o‘sishning intensiv va 
ekstensiv omillarining xizmat ko‘rsatish faoliyatining iqtisodiy o‘sishiga ta’sirini aniqlashdan iborat.

Kalit soʻzlar: iqtisodiyot, ishlab chiqarish samaradorligi, iqtisodiy o‘sish, servis iqtisodiyoti, intensiv va ekstensiv omillar, 
xizmat ko‘rsatish sohasi, iqtisodiy va ijtimoiy samaradorlik, mehnat unumdorligi, xizmat ko‘rsatish korxonalari, bozor 
iqtisodiyoti, yalpi mahsulot, inflyasiya.

Abstract: This article analyzes the development of service enterprises and conducts a factor analysis of economic growth 
in service sectors and directions. The main objective of the study is to determine the impact of intensive and extensive 
factors of economic growth on the economic growth of service activities.

Key words: economy, production efficiency, economic growth, service economy, intensive and extensive factors, service 
sector, economic and social efficiency, labor productivity, service enterprises, market economy, gross product, inflation.

Аннотация: В данной статье проведён факторный анализ развития деятельности предприятий сферы услуг, а 
также экономического роста в отраслях и направлениях сферы услуг. Основной целью исследования является 
определение влияния интенсивных и экстенсивных факторов экономического роста на развитие экономического 
роста в сфере услуг.

Ключевые слова: экономика, эффективность производства, экономический рост, экономика услуг, интенсивные 
и экстенсивные факторы, сфера услуг, экономическая и социальная эффективность, производительность труда, 
предприятия сферы услуг, рыночная экономика, валовой продукт, инфляция.

Jumaniyazov Rashid Azamatovich 
Qoraqalpoq davlat universiteti
Moliya va moliyaviy texnologiyalar mutaxassisligi 
2b guruh talabasi 

K I R I S H 
Hozirgi vaqtda jahon iqtisodiyotining rivojlanish tendensiyasi asosan zamonaviy va yuqori texnologiyalarga 

asoslangan iqtisodiyotga o‘tish jarayoni bilan tavsiflanadi. Bunda asosiy e’tibor intellektual resurslardan samarali 
foydalanish, fan hamda axborot texnologiyalari sig‘imi yuqori bo‘lgan zamonaviy tarmoqlarni rivojlantirishga 
qaratilmoqda. Jamiyat taraqqiyotidagi bunday jarayonlar iqtisodiyotning boshqa sohalariga nisbatan xizmat 
ko‘rsatish sohasining yanada kengroq rivojlanishini taqozo etadi.

Jahon mamlakatlari tajribasi shuni ko‘rsatadiki, sanoat ishlab chiqarishining samaradorligi hamda iqtisodiy 
o‘sish darajasi mehnat jarayonlarining xususiyatlari, texnik darajasi va mavjud shart-sharoitlarga bog‘liq holda 
turli omillar ta’siri ostida o‘zgarib turadi. Shu bois tadqiqot doirasida korxonalar darajasida tanlab olingan sanoat 
korxonalarida iqtisodiy o‘sishning omilli tahlili amalga oshiriladi. Bunda asosiy maqsad iqtisodiy o‘sishning 
intensiv va ekstensiv omillarining mahsulot ishlab chiqarish faoliyati natijasida yuzaga keladigan iqtisodiy 
o‘sishga ta’sirini aniqlashdan iborat.

O‘tkazilgan omilli tahlil doirasida ekstensiv va intensiv omillar ta’siri indekslarni taqqoslash usuli orqali 
baholanadi hamda iqtisodiy o‘sish darajasi aniqlanadi.

Umuman olganda, xizmat ko‘rsatish sohasi iqtisodiyotining nazariy asoslarini tahlil qilish shuni ko‘rsatadiki, 
rivojlangan davlatlarda yuzaga kelayotgan xo‘jalik yuritish shart-sharoitlarining o‘zgarishi samaradorlik 
kategoriyasini yanada kengroq miqyosda yoritib berishni talab etadi. Samaradorlik mazmuniga zamonaviy 
yondashuv xorijiy iqtisodiyot fanida tobora kengayib bormoqda. Ushbu yondashuvga ko‘ra, samarali faoliyatni 
baholash faqat miqdoriy ko‘rsatkichlar asosida emas, balki sifat jihatidan erishilgan natijalar orqali ham amalga 
oshirilishi mumkinligi ta’kidlanadi [1].

Shuningdek, jahon iqtisodiyoti fanidagi ilmiy qarashlarni umumlashtirgan holda ta’kidlash joizki, xo‘jalik 
subyektlarining samarali faoliyati iqtisodiy va ijtimoiy ko‘rsatkichlarning o‘zaro uyg‘unligi orqali namoyon bo‘ladi. 
Shu sababli samarali faoliyatni ifodalovchi umumlashtiruvchi tushuncha sifatida ijtimoiy va iqtisodiy samaradorlik 
kategoriyalaridan foydalanish maqsadga muvofiq hisoblanadi. Mazkur kategoriyalar samaradorlikning ikki 
tomonlama mazmunini, ya’ni uning miqdoriy va sifat jihatlarini ifodalaydi.

M A V Z U G A  O I D  A D A B I Y O T L A R  S H A R H I
Xizmat ko‘rsatish sohasi iqtisodiyotining shakllanishi, resurslardan samarali foydalanish, iqtisodiy 

barqarorlikni ta’minlash, ishlab chiqarish omillaridan xizmat ko‘rsatish jarayonida samarali foydalanish, 
iqtisodiy va ijtimoiy samaradorlikni oshirish, xizmat ko‘rsatishning zamonaviy tarmoqlarini rivojlantirish, mehnat 
unumdorligini oshirish hamda xizmat ko‘rsatish sohasining innovatsion rivojlanishi bilan bog‘liq muammolarning 
fundamental tadqiqotlari xorijiy olimlar, jumladan, Keyns J.M. [2], Marshall A. [3], Fisher M. [4], Xaksever K.X., 
Render B.R., Rassel R.S., Merdik R.G. [5], Shumpeter Y.A. [6] asarlarida keng yoritib berilgan.

Iqtisodiyot sohalari va tarmoqlarida iqtisodiy o‘sishni ta’minlash, iqtisodiy samaradorlikni oshirish ishlab 
chiqarish (xizmat ko‘rsatish) xususiyatlari hamda mavjud sharoitlarga bog‘liq bo‘lib, bir qator omillar ta’siri 
bilan belgilanadi. Mazkur omillarni sifat va miqdoriy ko‘rsatkichlar asosida baholash, shuningdek, ularning har 
birining iqtisodiyot soha va tarmoqlari rivojlanishiga ta’sirini aniqlash muhim ilmiy tadqiqot yo‘nalishlaridan biri 
hisoblanadi.

Iqtisodiyotning asosiy soha va tarmoqlarida iqtisodiy o‘sishning omilli tahlilini amalga oshirishdan ko‘zlangan 
asosiy maqsad iqtisodiy o‘sishning intensiv va ekstensiv omillarining soha hamda tarmoqlar iqtisodiy o‘sishiga 
ta’sirini aniqlashdan iboratdir. O‘tkazilgan tadqiqotlar doirasida ijtimoiy-iqtisodiy ko‘rsatkichlar indekslarni 
taqqoslash usuli orqali tahlil qilinib, iqtisodiy o‘sishning shakli aniqlanadi.

T A D Q I Q O T  M E T O D O L O G I YA S I
Tadqiqot jarayonida iqtisodiyot soha va tarmoqlarida iqtisodiy o‘sishni baholash masalalarini o‘rganishda 

iqtisodiy tizimlar va nisbatlarni tahlil qilishga dialektik hamda tizimli yondashuvlardan foydalanildi. Shuningdek, 
kompleks baholash, qiyosiy va solishtirma tahlil, omilli tahlil, statistik hamda dinamik yondashuvlar, shuningdek, 
guruhlash usullari qo‘llanildi.

Iqtisodiyot soha va tarmoqlarida iqtisodiy o‘sishning intensiv va ekstensiv omillarining iqtisodiy o‘sishga 
ta’siri baholanib, iqtisodiy o‘sish dinamikasining umumiy indeksi aniqlandi.

T A H L I L  V A  N A T I J A L A R
Respublikamiz iqtisodiyotini modernizatsiyalash sharoitida xizmat ko‘rsatish sohasida iqtisodiy resurslardan 

samarali foydalanish yo‘llarini aniqlash muhim ahamiyat kasb etadi. Bunda iqtisodiy samaradorlikni oshirish 
manbalari va zaxiralarini aniqlash ushbu jarayonni ta’minlovchi muhim vositalardan biri hisoblanadi.

Xizmat ko‘rsatish korxonalari faoliyati samaradorligini ifodalovchi ko‘rsatkichlar ijtimoiy-iqtisodiy 
munosabatlar tizimida barcha ko‘rsatkichlarning o‘zaro uyg‘unlashgan sintezi sifatida namoyon bo‘ladi. Shu 
sababli faoliyat samaradorligining mazmunini har tomonlama tadqiq etishda o‘zaro bog‘liq bo‘lgan ijtimoiy va 
iqtisodiy ko‘rsatkichlarni kompleks tarzda tahlil qilish zarur.

Rivojlangan bozor iqtisodiyoti mamlakatlari tajribasi shuni ko‘rsatadiki, xizmat ko‘rsatish sohasi faoliyatining 
samaradorligi hamda iqtisodiy o‘sishi xizmat ko‘rsatish xususiyatlari va mavjud shart-sharoitlarga bog‘liq bo‘lib, 
bir qator omillar ta’siri bilan belgilanadi. Shunga ko‘ra, tadqiqot doirasida hududiy darajada xizmat ko‘rsatish 
tarmoqlari va yo‘nalishlarida iqtisodiy o‘sishning omilli tahlili amalga oshiriladi. Bunda asosiy maqsad iqtisodiy 
o‘sishning intensiv va ekstensiv omillarining xizmat ko‘rsatish faoliyati iqtisodiy o‘sishiga ta’sirini aniqlashdan 
iborat.

O‘tkazilgan omilli tahlil doirasida ekstensiv va intensiv omillar indekslarini taqqoslash usuli orqali iqtisodiy 
o‘sish shakli aniqlanadi [7].

Quyida iqtisodiy o‘sish dinamikasining umumiy indeksi formulasi keltirilgan.

,                                    (1)
Bu yerda: 
Ir – iqtisodiy o‘sishning umumiy indeksi;
Imu  – mehnat unumdorligi indeksi;
Ifq  – fondlar qaytimi indeksi;
Iaf  – asosiy fondlar indeksi;
In  – sohada band bo‘lganlar indeksi. 			 
Mehnat unumdorligi indeksi (Imu) bir soatdagi (Is), kunlik (Ik), yillik (Iy) mehnat unumdorliklari indekslar ish 

vaqti indeksiga bog‘liqdir va quyidagicha hisoblanadi. 

                                                
,                                     (2)

  
 yoki ,                              (3)

Bu yerda:
Imu – kunlik mehnat unimdorligi indeksi;
Iy – yillik mehnat unumdoligi indeksi;
Is – bir soatdagi mehnat unumdorligi indeksi;
Id – ish vaqtining xaqiqatdagi davomiyligi indeksi;
Iik – muayyan yildagi o‘rtacha ro‘yxatda bir ishchiga to‘g‘ri keladigan ishlagan ish kunlari soni indeksi.
Bunda, aniq holatda korxonada mehnat unumdorligi indeksi korxonaning ish vaqti indeksiga nisbatan 

teskari hisoblanadi:

,                                           (4)
Bu yerda:
Q1 – hisobot davrida ishlab chiqilgan mahsulot (ko‘rsatilgan xizmatlar) hajmi.
t1 va t0 – har bir mahsulot birligiga bazis va hisobot yillaridagi ish vaqti sarfi.
Korxonalarda fondlar qaytimi indeksi Ifq  quyidagi formula bo‘yicha hisoblanadi [8]. 

,                                   (5)
Bu yerda:
K2i

 va K1i – bazis va tahlil qilinayotgan davrda i – muddatga natural qiymatda aks ettirilgan mahsulot ishlab 
chiqarish (xizmat ko‘rsatish) hajmi;

Li – i – turdagi mahsulot birligiga narx; 
F1 va F2 – bazis va tahlil etilayotgan davrlarga asosiy fondlar o‘rta yillik qiymati.
Asosiy fondlar indeksi (Iaf) quyidagi formulalar asosida hisoblanadi [9]:

,                        (6)

Bu yerda: 

– asosiy fondlarning hisobot yilidagi dastlabki qiymati summasi; 

– asosiy fondlar hisobot yilida chiqib ketgan     qismi qiymati; 

– asosiy fondlar bazis yilidagi dastlabki qiymati summasi

– asosiy fondlarning bazis yilida chiqib ketgan qismi qiymati.
Xizmat ko‘rsatish sohasi tarmoqlarida band xodimlar soni indeksi (In) muayyan davr boshi va oxiriga ishchi-

xodimlar soni o‘zgarishi bilan aniqlanadi va quyidagicha hisoblanadi:

,                                      (7)
Bu yerda: 
No – muayyan davr boshida ishchilar  soni, (kishi)
Nq – shu davrga yangi ishga qabul qilinganlar soni, (kishi); 
Nb – turli sabablarga ko‘ra ishdan bo‘shatilgan ishchilar soni, (kishi).
Agar Ir >1 bo‘lsa, u holda o‘sish nisbatan intensiv, agar Ir<1 bo‘lsa, u holda nisbatan ekstensiv iqtisodiy 

o‘sish bo‘lishini kuzatish mumkin.

X U L O S A  V A  T A K L I F L A R
Shunday qilib, xizmat ko‘rsatish soha va tarmoqlarida samaradorlikni hisoblash kompleks yondashuvni 

talab etadi hamda iqtisodiy ko‘rsatkichlarning o‘zaro mutanosibligini ta’minlashni taqozo etadi. Jahon tajribasi 
shuni ko‘rsatadiki, bunday yondashuv tobora keng qo‘llanilmoqda va xizmat ko‘rsatish sohasining samarali 
rivojlanishini ta’minlashda muhim ahamiyat kasb etmoqda.

